
   Юратмашкăн хистет çурхи тĕнче,

Юратмашкăн хистет çурхи кун.

Юрату аллинче, тыткăнĕнче

Юратса киленет çамрăк чун.



Юрлас килет, юрлас килет,

Çунатланса вĕçес килет.

Юрлас килет, юрлас килет,

Юрату тыткăна илет.



Шăпчăксем юрласа киленеççĕ,

Çурхи кун юрăçсемшĕн — шерпет.

Çеçкери шăплăха иленеççĕ,

Юратмашкăн сунаççĕ тивлет.



Ах, ан çĕт эс, ан çĕт çутă курнăç,

Юрату туйăмне те вăрат.

Тĕрĕс-тĕкел çеç ирттĕрччĕ пурнăç,

Юррăна эс, шăпчăкăм, шăрат!

  